        Врз основа на член 11 од  Законот за исплата на платите во Република Македонија ("Службен весник на Република Македонија" бр. 70/94, 62/95, 33/97, 50/2001, 26/2002,  46/2002, 37/2005, 121/07 и 161/08 ), министерот за труд и социјална политика донесе
ПРАВИЛНИК

 за начинот на утврдување на износот на средствата за исплата на плати, составување на пресметките и доставување на  пресметките до министерството за финансии - управа за јавни приходи
                                                                           Член 1
 Работодавачите од член 3 од Законот за исплата на платите  во Република Македонија (во натамошниот текст: Закон), износот на месечната плата за месец јануари 2009 година и натаму го утврдуваат на начин пропишан со овој правилник и податоците ги искажуваат на Образецот МБП – Пресметка на средства за исплата на плати за месец ______ 2009 година, кој е даден во прилог на овој правилник .
     Работодавачите Образецот МБП   го составуваат врз основа на податоците од пресметките за исплата на  плати  и тоа:
1. За месец јануари 2009 година под реден број 1 се внесува податокот за  нето плата за месец декември 2008 година искажан на реден број 5, односно 7 од Образецот МП1 кој е составен дел на Павилникот за начинот на утврдување на износот на средствата за исплата на плати, составување на пресметките и доставување на тие пресметки до Министерството за финансии- Управа за јавни приходи (“Службен  весник на Република Македонија” бр. 56/01, 48/02 и 122/07) зголемен за износот на пресметаниот персонален   данок на доход од плата, придонесите од задолжително социјално осигурување, согласно со пропишаните законски стапки за месец декември 2008 година и за износот на трошоците поврзани со работа по основа на исхрана за време на работа и превоз до и од работа, пресметани согласно со закон, колективен договор  и договор за вработување и поделен  со просечниот број на работници за месец декември 2008 година, искажан на реден број 4 од Образец  МП1. 
За месец февруари 2009 година и натаму под реден број 1 се внесува податокот за правото на плата по работник за претходниот месец искажано на реден број 3 на Образецот МБП – Пресметка на средства за исплата на плати за месец ______ 2009 година. 

За месец септември 2009 година  под реден број 1 се внесува податокот на правото на плата по работник за претходниот месец искажано на реден број 3 на Образецот  МБП – Пресметка на средства за исплата на плати за месец ______ 2009 година, зголемено за 10%.

2. Под реден број 2 се внесува зголемувањето на  платата за месецот за кој се врши исплатата со објавената стапка  на пораст на трошоците на живот. Овој реден број го пополнуваат само работодарвачите од член 3 став 1 од Законот.
3. Под реден број 4 се внесува податокот за просечниот број на  работници за месецот за кој се врши исплатата на плата  и надоместоците на плата, а кој се утврдува така што бројот на остварените часови на работа и часовите за кои работниците примаат надоместоци  на плата од средствата на работодавачот се подели со  можниот број на часови за работа за месецот за кој се врши исплатата на плата.

4. Под реден број 6 се внесува податокот за објавената просечна месечна плата по работник на ниво на одделот за месецот. 

5. Износот на реден број 7 се утврдува така што објавениот податок на ниво на оддел искажан на реден број 6 се помножи со просечниот број на работници за месецот искажан на реден број 4.

6. Под реден број 8 се внесува износот на начин утврден во колона 2 од овој образец, при што работодавачите кои вршат исплата на плата во два или повеќе дела, на овој реден број го внесуваат податокот за кумулативната исплата на плата за месецот. 

7. Под реден број 9 се внесува износот на делот на плата што се исплатува со поднесената пресметка ( износот на кој гласи налогот за исплата на плата која се доставува до носителот на платен промет).

8. Другите редни броеви се пополнуваат на начин утврден во колона 2 од овој образец.

                                                  Член 2


Работодавачите го составуваат образецот и врз основа на утврденото право вршат исплата на плата преку носителот на платен промет. 
Пополнетиот образец се доставува до Министерството за финансии- Управа за јавни приходи во два примероци на денот на исплатата на платата.

Податоците за износот во образецот од став 1 на овој член се искажуваат во денари, а податоците за просечниот број на работници со две децимали.

                                                    Член 3

Неисплатените плати за месец декември 2008 година и пред тоа, работодавачот ги искажува на Образецот МП1- Пресметката на средства за исплата на плата  за месец _______ утврдена во Правилникот за начинот на утврдување на износот на средствата за исплата на плати, составување на пресметките и доставување на тие пресметки до Министерството за финансии-Управа за јавни приходи ("Службен весник на Република Македонија" бр. 56/01, 48/02 и 122/07 ). 
Член 4


 Со денот на влегувањето во сила на овој правилник престанува да важи Павилникот за начинот на утврдување на износот на средствата за исплата на плати, составување на пресметките и доставување на тие пресметки до Министерството за финансии-Управа за јавни приходи (“Службен  весник на Република Македонија” бр. 56/01, 48/02 и 122/07).
                                                        Член 5
Овој правилник влегува  во сила со денот на објавувањето во "Службен весник на Република Македонија", а ќе се применува од1. јануари 2009 година. 
Министер за труд и социјална политика

